
Salmah Ali 
Please! Tell Us What’s Inside your Mind

“Please! Tell Us what’s Inside your Mind’ 
merupakan karya saya yang dihasilkan 
melalui coretan atau lebih dikenali sebagai 
“doodle” dengan mengunakan media pen 
hitam basah dan kertas lukisan bersaiz A2.

Saya menghasilkan karya ini yang mengunakan 
pelbagaian garisan, rupa dan jalinan yang 
digabungkan untuk membentuk sebuah 
gambaran. Imej utama yang saya pilih 
merupakan sebahagian bentuk muka wanita 
iaitu saya sendiri. Saya memilih sepasang 
mata kerana untuk kita membaca fikiran 
insan lain bukanlah sesuatu yang mudah 
apatah lagi memahami tingkah laku sesorang.

Namun terdapat satu bahasa tubuh yang 
sangat mudah dilihat dan paling berkesan 
ialah dari pandangan mata. Memang selalu
kita dengar pepatah lama menyatakan 
 “mata adalah jendela hati ” atau “ dari mata 
turun ke hati”, sememangnya benar mata 
kita merupakan pintu kepada sebuah 
kejujuran hati, walaupun kita dalam ketakutan, 
berbohong atau sebagainya. Anggota yang 
paling cepat memberi reaksi adalah mata.

Dipengaruhi dengan cerita-cerita rakyat 
semasa kecil serta walt Disney sehingga kini, 
keterujaan memilih tema “Enchanted Forest”, 
saya mengambarkan hutan yang sangat 
misteri dan dalam masa yang sama sangat 
mempersonakan. Keadaan hutan yang 
dilukiskan adalah dalam situasi tunggang 
terbalik atau “Up Side Down”. Jika diteliti akan 
terdapat banyak makhluk-makhluk misteri, 
kecil dan comel, mereka mengambarkan dalam 
diri kita yang sering kali berperang dengan 

emosi dan reality kehidupan. Dibahagian kiri karya 
kelihatan  sejenis makhluk misteri sedang 
menyentuh kepala dan menyalurkan kekuatannya 
seolah-olah ingin memenangkan fikiran dengan 
membayangkan kehidupan yang romantik 
(sepasang burung di bawah naungan cahaya bulan). 

Namun setiap kehidupan ada dugaan serta cabaran, 
yang mana digambarkan dengan seekor kucing 
yang dalam percubaan  menganggu  ketenteraman 
pasangan burung tersebut. Jika diteliti di bahagian 
bawah kaki makhluk tersebut ada satu lagi makhluk 
misteri yang memberinya kekuatan, walaupun kita 
nampak sesuatu itu kecil namun kadang kala kita 
alpa yang kita anggap remeh atau kecil sebenarnya 
itulah yang paling bererti dalam kehidupan kita.
 
Seperti ucapan terima kasih, maafkan saya 
dan sebagainya. Bahagian atasnya saya gambarkan 
bulan dan bintang yang berkelipan dimalam 
hari, ianya sangat  menenangkan hati dan 
perasaan.Saya memilih bentuk bulat adalah 
kerana bulat adalah bentuk yang paling stabil yakni 
dimanapun kita letak ia akan tetap berdiri dan tetap 
terus bergerak kemana sahaja arah yang diingininya. 
Begitu juga dengan hidup kita jangan mudah 
menyerah kalah kerana setiap yang berlaku adalah 
dengan izinNya dan sebaik-baik perancang adalah 
dariNya. Rama-rama diluar bulatan mengambarkan 
Selepas semua dugaan dan kesusahan yang 
berlaku yakinlah kita akan menemukan sesuatu 
yang indah dalam semua perkara. 

Yakin yang Allah itu Ada dan DIA sentiasa ada 
untuk diri kita walaupun disaat kita tiada masa 
untuknya. Oleh itu kita hendaklah sentiasa 
bersyukur dengan setiap kita miliki sekarang.

